
Հիմք ընդունելով «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքը` Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացմանն աջակցելու նպատակով Հայաստանի Հանրապետության կառավարությունը  ո ր ո շ ու մ  է.
1. Հաստատել`
1) պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագիրը` համաձայն N 1 հավելվածի.
2) պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագրի միջոցառումների ցանկը` համաձայն N 2 հավելվածի.
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

I. ԾՐԱԳՐԻ ԸՆԴՀԱՆՈՒՐ ՆԿԱՐԱԳԻՐԸ

1. Հայաստանի Հանրապետության կայուն տնտեսական զարգացման տեսանկյունից` Հայաստանի Հանրապետության կառավարությունը կարևորում է արտահանմանն ուղղված պետական աջակցությունը՝ համապատասխան գործիքների կիրառմամբ:
2. 2013 թվականից սկսած Հայաստանի Հանրապետության կառավարության կողմից մեկնարկել է Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման ծրագիրը(այսուհետ` Ծրագիր), որն ուղղված է արդյունաբերական արտադրանքի (ծառայությունների) արտահանելի հատվածի ընդլայնմանը և արտահանման ներուժ ունեցող կազմակերպությունների կարողությունների բացահայտմանը և զարգացմանը:
3. 2015 թվականի ընթացքում Ծրագրի իրականացման շրջանակներում մի շարք արդյունաբերական կազմակերպություններ ստացել են պետական աջակցություն տարբեր ուղղություններով, ինչը դրական է ազդել այդ ընկերությունների` արտահանման և արտադրության ծավալների աճի վրա, կազմակերպվել են նաև մի շարք միջոցառումներ: 
Մասնավորապես` 2015թ. ինն ամիսների ընթացքում իրականացվել են հետևյալ միջոցառումները.
1) Հանրաճանաչ  միջազգային արդյունաբերական ոլորտի կազմակերպությունների ներգրավման և մուտքի ապահովման միջոցառումների իրականացում, այդ թվում` ազատ տնտեսական գոտում, ենթածրագրի շրջանակներում կազմակերպվել են հետևյալ միջոցառումները. 
ա. Հայաստանում Կանադայի դեսպանության հետ համատեղ 2015թ. մարտի 15-ից 18-ը կազմակերպվել է Կանադայի առևտրային առաքելության այցը Հայաստան: Այցի շրջանակներում 2015թ. մարտի 16-ին կայացել է հայ-կանադական գործարար կապերի զարգացման պաշտոնական նիստը: 2015թ. մարտի 23-ից 25-ը կազմակերպվել է  հայ-լիտվական երկրորդ գործարար համաժողովը: 2015թ. մայիսի 13-ից 15-ը կազմակերպվել է ՀՀ էկոնոմիկայի նախարարի գլխավորած պատվիրակության այցը Թբիլիսիում կայացած Վերակառուցման և Զարգացման Եվրոպական Բանկի (ՎԶԵԲ) տարեկան ժողովին: 
բ. Հայաստանի Հանրապետության վարչապետ Հովիկ Աբրահամյանի Չեխիայի Հանրապետություն պաշտոնական այցի շրջանակներում 2015թ. հունիսի 2-ին Պրահայում կազմակերպվել է հայ-չեխական գործարար համաժողովը: 2015թ. հունիսի 10-ին Բրյուսելում կազմակերպվել է «Համագործակցության հնարավորությունները Հայաստանի և Բելգիայի միջև» գործարար համաժողովը: 2015թ. հունիսի 12-ին Լյուքսեմբուրգի Մեծ Դքսությունում Հայաստանի զարգացման հիմնադրամի և Եվրոպական Ներդրումային բանկի միջև ստորագրվել է փոխըմբռնման հուշագիր: 2015 թվականի հունիսի 30-ին Երևանում կազմակերպվել է «Տնտեսական օրակարգ 2015» համաժողովը: 2015 թվականի հուլիսի 8-ին Հիմնադրամը Բրյուսելում համագործակցության և փոխըմբռնման հուշագրեր է ստորագրել Վալոնիայի Արտահանման և ներդրումների գործակալության, Վալոնիայի Ձեռնարկությունների միության և Բրյուսելի Առևտրի պալատի հետ:
գ. Հիմնադրամի կողմից նախապատրաստական աշխատանքներ են տարվում 2015թ. նոյեմբերի 9-ին Թեհրանում, ԻԻՀ առևտրի, արդյունաբերության, հանքերի և գյուղատնտեսության պալատում Հայաստան-Իրան գործարար համաժողովի, ինչպես նաև 2015թ. նոյեմբերին հայկական պատվիրակության Կոնգո այցելության կազմակերպման ուղղությամբ: 
2) Արտադրական գործունեության վարկավորման սուբսիդավորում միջոցառման շրջանակներում հաշվետու ժամանակահատվածում բավարարվել է մշակող արդյունաբերության ոլորտների թվով 11 ընկերության հայտ: Դադարեցվել է թվով 4 ընկերության 5 վարկի սուբսիդավորումը: 2015 թվականի 4-րդ եռամսյակում նախատեսվում է ևս չորս կազմակերպության հայտերի քննարկում։ Ենթածրագրի շրջանակներում 2015 թվականին ակնկալվում էր վարկի տոկոսադրույքի սուբսիդավորման աջակցություն տրամադրել առնվազն 10 սուբյեկտի։
3) Օտարերկրյա պետությունում սերտիֆիկացման և դեղերի գրանցման համաֆինանսավորում միջոցառման շրջանակներում հաշվետու ժամանակահատվածում բավարարվել է դեղագործության ոլորտի 4 ընկերության 6 հայտ: Քննարկման փուլում է գտնվում ութ կազմակերպության հայտ։ Ենթածրագրի շրջանակներում 2015 թվականին ակնկալվում էր աջակցություն տրամադրել առնվազն 12 հայտի համար։
4) Օտարերկրյա պետությունում հայկական արտադրանքի վերաբերյալ գովազդի և հասարակական կարծիքի ձևավորման (PR) միջոցառումների մասնակցություն (կազմակերպում) և իրականացում միջոցառման շրջանակներում. 
ա. 2015թ. մարտի 20-ին Երևանում կազմակերպվել է 2016 թվականի ձմեռային հագուստի հավաքածուի ցուցադրություն` նոր ստեղծված 5900ԲիՍի բրենդի ներքո։ «Հայաստանի արտահանման ուղղվածություն ունեցող ոլորտների մրցունակության բարձրացում՝ իրացման արդիականացման և մուտք դեպի շուկա ապահովելով» ծրագրի շրջանակներում՝ ՄԱԱԶԿ-ի հետ համատեղ 2015թ. սեպտեմբերի 2-ից 5-ը Մոսկվա քաղաքում` «ՍիՓիԷմ – Քոլեքշն Փրեմիեր Մոսքոու» միջազգային ցուցահանդեսին, կազմակերպվել է 5900ԲիՍի բրենդի արտադրանքի ներկայացումը։ ԳՄՀԸ կազմակերպության հետ մասնագիտական խորհրդատվության ծրագիր է իրականացվում` «Հայաստանի Գինիներ» հովանոցային բրենդի հիմնման և համապատասխան կառույցի ստեղծման նպատակով: Ծրագրի շրջանակներում կազմակերպվել են հոլանդացի փորձագետ Մարկո Տիգելմանի այցելությունները Հայաստան: Հիմնադրամի կողմից «Եվրոմոնիթոր Ինթենեյշնըլ» ընկերության համակարգից վերհանվել են սննդարդյունաբերության, ոսկերչության, թեթև արդյունաբերության, դեղագործության և խմիչքների արտադրության և այլ ոլորտների մասով թիրախային շուկաների մասնակիցների վերաբերյալ տեղեկատվությունը և այն տրամադրվել է հայկական ընկերություններին:
բ. Աշխատանքներ են իրականացվել 2015 թվականի հոկտեմբերի 13-15-ը Իսպանիայի մայրաքաղաք Մադրիդում կայացած «ՍիՓիէյջԱյ Ուոլրդվայդ» 2015 միջազգային դեղագործական ցուցահանդեսին Հիմնադրամի մասնակցության,  2015թ. հոկտեմբերի  9-ից 11-ը Երևանում անցկացված Ֆրանկոֆոնիայի միջազգային կազմակերպության 31-րդ նախարարական համաժողովին կից  հայաստանյան ապրանքների ցուցահանդեսի,  2015 թվականի նոյեմբերի 1-ին Լոնդոնում և  2015թ. նոյեմբերի 5-ին Լեհաստանի Կրակով քաղաքում հայկական գինիների համտես միջոցառումների կազմակերպման ուղղությամբ:
5) Միջազգային ցուցահանդեսներին մասնակցության ապահովում ենթածրագրի շրջանակներում հաշվետու ժամանակահատվածում աջակցություն է տրամադրվել 68 սուբյեկտի հետևյալ միջոցառումներին մասնակցություն ապահովելու նպատակով` այն է.
ա. 2015թ. հունվարի 30-ից փետրվարի 1-ը Գերմանիայի Դաշնության մայրաքաղաք Բեռլինում կայացած «Ուորլդ Մանի Ֆեըր» ամենամյա տոնավաճառ-ցուցահանդես, 2015թ. փետրվարի 10-ից 12-ը ԱՄՆ-ի Սան Ֆրանցիսկո քաղաքում կայացած «ԷսՓիԱյԻ Ֆոտոնիքս Վեստ 2015» ցուցահանդես, 2015թ. փետրվարի 9-ից 13-ը ՌԴ-ի մայրաքաղաք Մոսկվայում կայացած «ՊՐՈԴԷՔՍՊՈ 2015» ցուցահանդես, 2015թ. մարտի 15-ից 17-ը Գերմանիայի Դաշնության Դյուսելդորֆում քաղաքում կայացած «ՊրոՎեյն» ցուցահանդես, 2015թ. հունիսի 16-ից 19-ը ՌԴ-ի մայրաքաղաք Մոսկվայում կայացած «ԷՔՍՊՈԿԱՄԵՆ» ցուցահանդես, 2015թ. ապրիլի 9-ից 12-ը Ղազախստանի Հանրապետության Ալմա Աթա քաղաքում կայացած «ԱՌՈՒ» 24-րդ միջազգային ոսկերչական ցուցահանդես-վաճառք, 2015թ. հունիսի 5-ից 8-ը Երևանում կայացած 12-րդ միջազգային ոսկերչական ցուցահանդես-վաճառք, 2015թ. մայիսի 13-ից 15-ը Հնդկաստանի Մումբայ քաղաքում կայացած «ԱյՓիԷյջԻԻքս» (IPHEX) դեղագործական ցուցահանդես, 2015թ. սեպտեմբերի 14-ից 17-ը ՌԴ-ի մայրաքաղաք Մոսկվայում կայացած «Ուորլդ Ֆուդ Մոսքոու 2015» ցուցահանդես, 2015թ. սեպտեմբերի 22-ից 25-ը  ՌԴ-ի մայրաքաղաք Մոսկվայում կայացած «Տեքստիլլեգպրոմ 2015» ցուցահանդես, 2015թ. սեպտեմբերի 30-ից հոկտեմբերի 4-ը ՌԴ-ի մայրաքաղաք Մոսկվայում կայացած «JUNWEX» 2015 միջազգային մասնագիտացված ոսկերչական ցուցահանդես-վաճառք:
բ. Նախապատրաստական աշխատանքներ են տարվել 2015թ. հոկտեմբերի 13-ից  16-ը Բելառուսի Հանրապետության մայրաքաղաք Մինսկում կայացած «Ստրոյէքսպո. Ստրոյիմ դոմ. Էներգոեֆեկտիվնոե ստրոիտելստվո/Զելյոնոե ստրոիտելստվո» ցուցահանդեսին, 2015թ. հոկտեմբերի 16-ից 18-ը  Ղազախստանի Հանրապետության մայրաքաղաք Աստանայում կայացած «ԱՌՈՒ» 25-րդ միջազգային մասնագիտացված ոսկերչական ցուցահանդեսին, 2015թ. հոկտեմբերի 24-ից 26-ը Երևանում կայացած «Երևան Շոու 2015» 5-րդ միջազգային ոսկերչական ցուցահանդեսին, 2015թ. դեկտեմբերի 7-ից 11-ը ՌԴ-ի մայրաքաղաք Մոսկվայում կայանալիք «Զդրավոխրանենիե-2015» ցուցահանդեսին, 2015 թ. նոյեմբերի 4-ից 6-ը Լեհաստանի Կրակով քաղաքում կայանալիք «Էնոէքսպո Ինթերնեյշնլ Վայն Ֆեըր» ցուցահանդեսին, 2016թ. փետրվարի 8-ից 12-ը ՌԴ-ի մայրաքաղաք Մոսկվայում կայանալիք «ՊՐՈԴԷՔՍՊՈ 2016» ցուցահանդեսին, 2016թ. փետրվարի 16-ից 18-ը ԱՄՆ-ի Սան Ֆրանցիսկո քաղաքում կայանալիք «ԷսՓիԱյԻ Ֆոտոնիքս Վեստ 2016» (SPIE) ցուցահանդեսին,  2016թ. մարտի 13-ից 15-ը Գերմանիայի Դաշնության Դյուսելդորֆում քաղաքում կայանալիք «ՊրոՎեին» ցուցահանդեսին, 2016թ. փետրվարի 16-ից 19-ը ՌԴ-ի մայրաքաղաք Մոսկվայում կայանալիք «Տեքստիլլեգպրոմ 2016» և «ՄոսՇուզ 2016» միջազգային ցուցահանդեսներին հայկական ընկերությունների մասնակցության աջակցության ուղղությամբ: 
6) Արտասահմանյան դիստրիբյուտորների և այլ օժանդակ կառույցների ներկայացուցիչների այցելություններ Հայաստան և (կամ) օտարերկրյա պետություն, գործարար կապերի հաստատում ենթածրագրի շրջանակներում 2015թ. հաշվետու ժամանակահատվածում կազմակերպվել են արտահանմանն օժանդակող կառույցների/դիստրիբյուտորների այցելություններ Հայաստան «Հայաստանի արտահանման ուղղվածություն ունեցող ոլորտների մրցունակության բարձրացում՝ իրացման արդիականացման և մուտք դեպի շուկա ապահովելով» ծրագրի շրջանակներում կազմակերպված գործարար համաժողովի, ինչպես նաև 2015թ. ապրիլի 26-ից 28-ը կայացած «Արտադրված է Հայաստանում» ցուցահանդեսի շրջանակներում: 2015թ. հունիսի 18-ից 19-ը կազմակերպվել է ՌԴ-ի մայրաքաղաք Մոսկվայից արտահանմանն օժանդակող կառույցների ներկայացուցիչների և արտադրանքի իրացման հիմնական դիստրիբյուտորներ հանդիսացող պատվիրակության այցը Հայաստան։ 2015 թվականի հուլիսի 12-ից 17-ը կազմակերպվել է Ուզբեկստանի Հանրապետությունից դիստրիբյուտորների այցելությունը Հայաստան և վերջինիս շրջանակներում կազմակերպվել է «Բրիմօպտիկ. Նոր խոսք գլաուկոմայի բուժման ասպարեզում» կոնֆերանսը: 2015 թվականի հուլիսի 16-ից 20-ը կազմակերպվել է  բելգիացի գործարար Մարկ Լեվենսի ճանաչողական այցը Հայաստան` ալկոհոլային խմիչքների արտադրության ոլորտին ծանոթանալու նպատակով: 2015 թվականի օգոստոսի 17-ից 21-ը Հայաստան է ժամանել Հնդկաստանի Հանրապետությունից «ՔեյՋիՔեյ Գրուպ» ոսկեգործական և ադամանդագործական ընկերության պատվիրակությունը: 2015 թվականի սեպտեմբերի 14-ից 19-ը Վիետնամի Սոցիալիստական Հանրապետությունից Հայաստան են ժամանել թվով 11 գործարար հայ-վիետնամական բարեկամական կապերի շրջանակներում: Հիմնադրամն աշխատանքներ է իրականացրել ս.թ. նոյեմբերի 2-ից 7-ը Հավանայում կայացած Կարիբյան տարածաշրջանի խոշորագույն առևտրաարդյունաբերական «FIHAV 2015 Հավանա Ինթերնեյշնլ Ֆեըր» ցուցահանդեսի   և դրան կից «Հայաստանի օր» շնորհանդեսի վերաբերյալ ՀՀ գործարար շրջանակներին իրազեկելու և մասնակցությունն ապահովելու ուղղությամբ:
7) Ուսումնական դասընթացների մշակման, կազմակերպման և իրականացման ֆինանսավորում ենթածրագրի շրջանակներում. 
ա. Կազմակերպվել են դեղագործության և բիոտեխնոլոգիաների ոլորտի համար «Դեղերի անվտանգություն» և «Գլոբալ կարգավորման պահանջներ» հեռահար վերապատրաստման դասընթացները: Ս.թ. հուլիսի 22-ից 24-ը «Գերմանիայի Միջազգային Համագործակցության Ընկերություն» (ԳՄՀԸ) Հայաստանյան գրասենյակի «ԵՄ թիրախային նախաձեռնություն Հայաստանի համար» ծրագրի շրջանակներում Հիմնադրամի հետ համատեղ կազմակերպվել է ուսուցողական սեմինար «Սթարթափեր. Բիզնես մոդելի մշակումը և առաջարկային փաթեթի պատրաստումը ներդրողների համար» թեմայով: Վերոնշյալ ծրագրի շրջանակներում կազմակերպվել է Վինսենթ Բոյաջյանի (ոսկերիչ/դիզայներ, Ֆրանսիա) այցը Հայաստան:
բ. 2015թ. սեպտեմբերի 22-ից 24-ը ՍիԲիԱյ-ի ծրագրերի ղեկավարի և ներկայացուցչի հետ կազմակերպվել են հանդիպումներ թվով 5 գինեգործական կազմակերպությունների հետ, որոնք ընդգրկված են ՍիԲիԱյ-ի հնգամյա աջակցության ծրագրում, ինչպես նաև քննարկվել են Հիմնադրամի հետ հետագա համագործակցության ծրագրերը։ 2015թ. սեպտեմբերի 23-ին անցկացվել է «Մասնագիտական ցուցահանդեսներին գինու ներկայացման հմտությունների զարգացում» խորագրով վերապատրաստման դասընթաց, որը վարել են Երևանի Գինու ակադեմիայի դասախոսները: Սուզ լա Ռուս գինու համալսարանի, Ռհոն-Ալպս դեպարտամենտի և Գինու Ակադեմիայի հետ համագործակցության շրջանակներում 12 մասնագետ 10-օրյա մասնագիտական վերապատրաստման դասընթացների են մասնակցել Սուզ լա Ռուս համալսարանում:
 8) Արտահանմանն ուղղված արտադրատեսակների արտադրության ներուժի բացահայտմանն ուղղված հետազոտության իրականացում ենթածրագրի շրջանակներում հայտարարվել է մրցույթ՝ «ՀՀ սննդի և խմիչքների արդյունաբերության արտադրանքի դեպի Ռուսաստանի Դաշնություն արտահանման հնարավորությունների և առկա խնդիրների ուսումնասիրության և վերլուծության» ձեռքբերման համար: Արդյունքում հաղթող է ճանաչվել «Ամերիա» ՓԲ ընկերությունը, վերջինիս կողմից մշակվել և ներկայացվել է պայմանագրով նախատեսված աշխատանքը, որը հաստատվել է:

II. ԾՐԱԳՐԻ ՄՇԱԿՄԱՆ ՀԻՄՔԵՐԸ

4. Ծրագրի մշակման համար հիմք են հանդիսանում`
1) Հայաստանի Հանրապետության Նախագահի նախընտրական ծրագիրը,
2) «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքը,
3) Հայաստանի Հանրապետության կառավարության 2015 թվականի հունվարի 15-ի «Հայաստանի Հանրապետության կառավարության 2015 թվականի գործունեության միջոցառումների ծրագիրը ու գերակա խնդիրները հաստատելու մասին» N 111-Ն որոշման Հավելված 1-ի 35-րդ կետը,
4) Հայաստանի Հանրապետության կառավարության կողմից 2011 թվականի դեկտեմբերի 15-ի նիստի N 49 արձանագրության 9-րդ կետով հավանության արժանացած «Հայաստանի Հանրապետության արտահանմանն ուղղված արդյունաբերական քաղաքականության ռազմավարությունը» (այսուհետ` Ռազմավարություն),
5) Ռազմավարության իրականացման և համակարգման նպատակով Հայաստանի Հանրապետության վարչապետի 2012 թվականի փետրվարի 29-ի N 178-Ա որոշմամբ ստեղծված Հայաստանի Հանրապետության վարչապետին կից Արդյունաբերական խորհրդի կողմից հավանության արժանացած ոլորտային ռազմավարությունների և դրանց իրականացումն ապահովող գործողությունների ծրագրերը,
6) Հայաստանի Հանրապետության կառավարության և համապատասխան ոլորտների ներկայացուցիչների միջև ստորագրված հուշագրերը:

III. ԾՐԱԳՐԻ ՆՊԱՏԱԿՆԵՐԸ

5. Ծրագրի նպատակներն են`
1) Ռազմավարությամբ սահմանված ոլորտային ռազմավարությունների գործողությունների ծրագրերով նախատեսված միջոցառումների իրականացման ապահովումը,
2) պետական աջակցության գործիքների կիրառման միջոցով արդյունաբերական արտադրանքի արտահանման ծավալների ավելացման խթանումը,
3) արտահանելի հատվածի ընդլայնումը, մասնավորապես` արտահանման տեսականու և շուկաների դիվերսիֆիկացմանը նպաստելը,
4) արտաքին շուկաներում հայկական արտադրանքի ներկայացվածությանը նպաստելը,
5) տնտեսության տեխնիկական և տեխնոլոգիական վերազինմանն աջակցելը,
6) Հայաստանի Հանրապետության մարզերում տնտեսական  և ներդրումային ակտիվության բարձրացմանը նպաստելը:
6. Ծրագրի նպատակների ապահովման ուղղությամբ նախատեսվում է`
1) պետական աջակցության առկա գործիքների կիրառման շարունակականության և արդիականացման ապահովում,
2) արտաքին շուկաներում հայկական ապրանքների առաջմղման գործիքների կիրառում,
3) արդյունաբերական ոլորտներում կադրային ներուժի պահպանման ու զարգացման նպատակով ուսուցողական ծրագրերի իրականացում:


IV. ԾՐԱԳՐԻ ԻՐԱԿԱՆԱՑՄԱՆ ՍԿԶԲՈՒՆՔՆԵՐԸ

7. Ծրագրի իրականացման սկզբունքներն են`
1) սույն որոշման Հավելված N 1-ի 8-րդ կետով նախատեսված միջոցառումներն իրականացվում են Հայաստանի զարգացման հիմնադրամի միջոցով` սույն Ծրագրով նախատեսված, ինչպես նաև Հայաստանի Հանրապետության կառավարության կողմից 2011 թվականի դեկտեմբերի 15-ի նիստի N 49 արձանագրության 9-րդ կետով հավանության արժանացած Ռազմավարությամբ սահմանված ոլորտային ռազմավարությունների իրականացումն ապահովող գործողությունների ծրագրերով նախատեսված աջակցող այլ կառույցների հետ համագործակցությամբ,
2) պետություն-մասնավոր հատված համագործակցության սկզբունքով,
3) Ծրագրի շրջանակներում տրամադրվող պետական աջակցությունը տարածվում է մշակող արդյունաբերության ոլորտների արտահանող կազմակերպությունների վրա,
4) միջազգային և օտարերկրյա դոնոր կազմակերպությունների հետ փոխհամաձայնությունների շրջանակներում համատեղ ծրագրերը կիրականացվեն համաֆինանսավորման սկզբունքով` Հայաստանի Հանրապետության օրենսդրությամբ սահմանված կարգով,
5) Հայաստանի զարգացման հիմնադրամը սույն որոշման Հավելված N 1-ի 8-րդ կետի 1-ին ենթակետով և 3-րդ ենթակետի «ա» և «գ» պարբերություններով նախատեսված միջոցառումների իրականացման նպատակով կարող է այլ կառույցների հետ կնքել դրամաշնորհային պայմանագիր՝ համաձայնեցնելով Հայաստանի Հանրապետության էկոնոմիկայի նախարարության հետ:

V.  ԾՐԱԳՐԻ ՄԻՋՈՑԱՌՈՒՄՆԵՐԻ ՀԱՄԱԿԱՐԳԸ 
8. Ռազմավարության իրականացման ուղղությամբ նախատեսվում են հետևյալ միջոցառումները.
1) Գործարար համաժողովների (ֆորումների), շնորհանդեսների, ինչպես նաև այլ համանման միջոցառումների մասնակցություն և (կամ) կազմակերպում. Ենթածրագրի շրջանակներում նախատեսված միջոցառումները նպատակաուղղված են օտարերկրյա պետությունում և (կամ) Հայաստանում օտարերկրյա և հայկական ընկերությունների, պոտենցիալ ներդրողների, սփյուռքահայ գործարարների, պաշտոնական պատվիրակությունների մասնակցությամբ Հայաստանի Հանրապետության տնտեսության, նրա առանձին ոլորտների և կազմակերպությունների զարգացման հնարավորությունների, ներդրումային ծրագրերի ներկայացմանը և քննարկմանը: Ենթածրագրի շրջանակներում ակնկալվում է մասնակցել և (կամ) կազմակերպել առնվազն 6 շնորհանդես և (կամ) համաժողով և (կամ) այլ համանման միջոցառումներ: Ակնկալվում է մշակող արդյունաբերության ոլորտների տնտեսվարող սուբյեկտներին ցուցաբերել աջակցություն օտարերկրյա պետությունում մասնակցության համար՝ կատարված ծախսերի փոխհատուցում (համաֆինանսավորում) մինչև 50 տոկոսի չափով` ըստ տնտեսվարող սուբյեկտի կողմից ներկայացված հայտի:
2) արդյունաբերության ոլորտի ընկերություններին օժանդակության ցուցաբերում՝ ֆինանսական գործիքների կիրառմամբ.
ա. արտադրական գործունեության վարկավորման մասնակի սուբսիդավորում. ենթածրագիրը նախատեսում է արտահանման ուղղվածություն ունեցող մշակող արդյունաբերության ոլորտների, ինչպես նաև պաշտպանական և ազգային անվտանգության կարիքների համար  արտադրություն և/կամ ճարտարագիտական ծառայություններ իրականացնող կազմակերպություններին` «ՓՄՁ ներդրումներ» ունիվերսալ վարկային կազմակերպություն» փակ բաժնետիրական ընկերության, ինչպես նաև Հայաստանի Հանրապետությունում գործող բանկերի և վարկային կազմակերպությունների կողմից տրամադրվող վարկերի տոկոսադրույքների մասնակի սուբսիդավորում: Սուբսիդավորվելու է վարկի տոկոսադրույքի երեք տոկոսային կետին համարժեք գումարը: Ենթածրագրի շրջանակներում ակնկալվում է վարկի տոկոսադրույքի սուբսիդավորման աջակցություն տրամադրել առնվազն 10 սուբյեկտի:
բ. օտարերկրյա պետությունում սերտիֆիկացման և դեղերի գրանցման համաֆինանսավորում. ենթածրագրի շրջանակում նախատեսվում է  մշակող արդյունաբերության ոլորտներում արտադրվող ապրանքների համար արտահանվող երկրի համապատասխանության գնահատման մարմնի կողմից ներմուծման և (կամ) իրացման համապատասխանության սերտիֆիկատների, Մաքսային միության համապատասխանության հայտարարագրերի կամ այլ համարժեք փաստաթղթ(եր)ի, օտարերկրյա պետությունում դեղերի գրանցման, և այլ համարժեք փաստաթղթերի ստացման ու դրանց վերագրանցման, Հայաստանի Հանրապետությունում կենսահամարժեքության փորձաքննության համար կատարված ծախսերի մասով պետական աջակցության ցուցաբերում՝ ծախսերի համաֆինանսավորման 50 տոկոսի չափով: Ընդհանուր առմամբ, ենթածրագրի շրջանակներում ակնկալվում է աջակցություն տրամադրել կազմակերպություններին առնվազն 12 հայտի համար:
գ. սարքավորումների և տեխնոլոգիաների ձեռքբերման լիզինգի սուբսիդավորման պիլոտային ծրագիր. ենթածրագիրը նախատեսում է Հայաստանի Հանրապետությունում գործող բանկերի և վարկային կազմակերպությունների կողմից տրամադրվող ֆինանսական լիզինգի դիմաց գանձվող լիզինգային վճարների տոկոսադրույքի մասնակի սուբսիդավորում՝ երեք տոկոսային կետին համարժեք գումարի չափով։ Ենթածրագրի շրջանակներում ակնկալվում է սուբսիդավորման աջակցություն տրամադրել առնվազն 1 սուբյեկտի:
դ. արտադրանքի որակի բարելավմանն ուղղված միջոցառումների իրականացման նպատակով դրամաշնորհների տրամադրում. ենթածրագրի շրջանակներում նախատեսվում է մշակող արդյունաբերության ոլորտների կազմակերպություններում արտադրանքի որակի բարելավմանը խոչընդոտող խնդիրների ուսումնասիրության իրականացում և վերջինիս արդյունքների հիման վրա դրամաշնորհների տրամադրում: Ենթածրագրի շրջանակներում ակնկալվում է դրամաշնորհի տրամադրում առնվազն 1 սուբյեկտի: Ֆինանսական գործիքների կիրառման կարգերը սահմանում է Հայաստանի զարգացման հիմնադրամը:
3) հայկական ապրանքների նպատակային շուկաներում առաջմղում, հայկական ապրանքների ներկայացում, շուկայական տեղեկատվության ապահովում.
ա. օտարերկրյա պետությունում և (կամ) Հայաստանում հայկական արտադրանքի վերաբերյալ գովազդի և հասարակական կարծիքի ձևավորման (PR) միջոցառումների կազմակերպում և իրականացում. ենթածրագրի շրջանակներում նախատեսվում է գովազդային արշավների կազմակերպման, այդ թվում` հայկական արտադրանքի վերաբերյալ բուկլետների և կատալոգների հրատարակում, էլեկտրոնային ռեսուրսների պատվիրում, արտահանման շուկաների վերաբերյալ տեղեկատվական նյութերի ձեռքբերում և տրամադրում ընկերություններին, հայկական բրենդների ձևավորման, օտարերկրյա պետությունում և(կամ) Հայաստանում հայկական արտադրանքի համտեսների, շնորհանդեսների, մրցույթների և նորաձևության ցուցադրությունների, «ԷՔՍՊՈ» միջազգային ցուցահանդեսներում Հայաստանի Հանրապետության մասնակցության աշխատանքների կազմակերպման և(կամ) իրականացման, ինչպես նաև այլ նմանատիպ միջոցառումների մասնակցության և(կամ) կազմակերպմանն աջակցություն: Ընդհանուր առմամբ, ենթածրագրի շրջանակներում ակնկալվում է առնվազն 3 նպատակային շուկաներում և Հայաստանի Հանրապետությունում տեղական արտադրանքի առաջմղման իրականացում ու ներկայացում:
բ. ցուցահանդեսների կազմակերպում և մասնակցության ապահովում. ենթածրագրի շրջանակներում նախատեսվում է թիրախային շուկաներում և Հայաստանում մշակող արդյունաբերության ոլորտների կազմակերպություններին ցուցահանդեսներին մասնակցության աջակցության տրամադրում: Օտարերկրյա պետությունում կամ Հայաստանում ցուցահանդեսներին մասնակցությունը և (կամ) կազմակերպումը կարող են լինել հետևյալ ձևաչափերով` Միասնական «Հայկական» տաղավարով մասնակցություն. այս դեպքում մասնակցության  կազմակերպումն իրականացվում է միասնական տաղավարի սկզբունքով, որի վարձակալության, կառուցապատման, ձևավորման և դրա հետ կապված տպագրական նյութերի, կահույքի և սարքավորումների վարձակալության, մասնակիցների գրանցման ծախսերն իրականացվում են Ծրագրի շրջանակներում Հայաստանի զարգացման հիմնադրամի կողմից: Առանց միասնական տաղավարի մասնակցություն. այս դեպքում տաղավարների ձեռքբերման, կազմակերպչական աշխատանքների իրականացման և մասնակիցների ծախսերի շուրջ 50 տոկոսն իրականացվում է համաֆինանսավորման  սկզբունքով: Անհատական մասնակցություն. այս դեպքում ընկերությունները, նախապես համաձայնեցնելով Հայաստանի զարգացման հիմնադրամի հետ, մասնակցում են ցուցահանդեսներին` ներկայացնելով և հիմնավորելով ծախսերը, ստանում են փոխհատուցում շուրջ 50 տոկոսի չափով: Ընդհանուր առմամբ, ենթածրագրի շրջանակներում ակնկալվում է աջակցել ընկերություններին առնվազն 12 ցուցահանդեսներին մասնակցելու նպատակով: Ցուցահանդեսների մասնակցության և համաֆինանսավորման կարգը սահմանում է Հայաստանի զարգացման հիմնադրամը:
գ. գործարար կապերի հաստատում. ենթածրագրի շրջանակներում նախատեսվում է աջակցության տրամադրում` Հայաստանի Հանրապետություն օտարերկրյա գործարարների, դիստրիբյուտորների, մասնագետների, շահագրգիռ  կառույցների ներկայացուցիչների գործարար այցելության, տեղական արտադրողների օտարերկրյա պետություն գործնական այցելությունների կազմակերպման նպատակով: Սույն միջոցառումը կնպաստի աշխատանքային կապերի ստեղծմանը և հնարավոր արտահանման գործընկերների ձեռքբերմանը: Ընդհանուր առմամբ, ենթածրագրի շրջանակներում ակնկալվում է աջակցել (կազմակերպել) արտահանմանն օժանդակող կառույցների, դիստրիբյուտորների առնվազն 60 ներկայացուցչի այցելությանը Հայաստանի Հանրապետություն և(կամ) տեղական արտադրողների այցելությանը օտարերկրյա պետություն: Ակնկալվում է արդյունաբերական ոլորտի տնտեսվարող սուբյեկտներին ցուցաբերել աջակցություն՝ կատարված ծախսերի փոխհատուցում (համաֆինանսավորում) մինչև 50 տոկոսի չափով:
4) ուսումնական դասընթացների մշակման, կազմակերպման և իրականացման  ֆինանսավորում. ենթածրագրի շրջանակներում նախատեսվում է մշակող արդյունաբերության ոլորտների ընկերությունների և ազատ ունկնդիրների կարողությունների զարգացում: Մասնավորապես, նախատեսվում է արդիական տեխնոլոգիաների և  նեղ մասնագիտացված ուղղություններով Հայաստանում և(կամ) օտարերկրյա պետությունում ուսուցման և վերապատրաստման կազմակերպում և անհատական խորհրդատվության տրամադրում` ներգրավելով որակավորված մասնագետներ պետական, մասնավոր, գիտական շրջանակներից, այդ թվում` օտարերկրյա պետությունից: Ընդ որում` դասընթացների իրականացման անհրաժեշտությունը որոշվում է ոլորտի ներկայացուցիչների հետ համաձայնեցված և(կամ) շուկայի պահանջարկի ուսումնասիրությունների հիման վրա: Սույն միջոցառումը կարող է ներառել արտադրության կազմակերպման, մարքեթինգի, մտավոր սեփականության իրավունքի, ֆինանսական հոսքերի կառավարման, ապահովագրության, անձնակազմի կառավարման, տեղեկատվական տեխնոլոգիաների, ինչպես նաև մշակող արդյունաբերության ոլորտների արհեստագործական և այլ մասնագիտական դասընթացների իրականացում: Ենթածրագրի շրջանակներում ակնկալվում է ապահովել առնվազն 3 դասընթացի կազմակերպում:
5) արտահանման բնագավառում ծագող խնդիրների և դրանց լուծմանն ուղղված հետազոտության իրականացում. ենթածրագրի շրջանակներում ակնկալվում է իրականացնել առնվազն 1 հետազոտություն:
9. Սույն որոշման Հավելված N 1-ի 8-րդ կետով նախատեսված միջոցառումների շրջանակներում՝ Հայաստանի Հանրապետության կառավարության որոշմամբ հաստատված սահմանամերձ համայնքներում գործունեություն իրականացնող կազմակերպություններին աջակցությունը տրամադրվում է հետևյալ սկզբունքներով.
1)  1-ին ենթակետի, 2-րդ ենթակետի բ. պարբերության, 3-րդ ենթակետի բ. (առանց միասնական տաղավարի և անհատական մասնակցություն) և գ. պարբերությունների մասով ծախսերի փոխհատուցում և (կամ) համաֆինանսավորում մինչև 75 տոկոսի չափով,
2) 2-րդ ենթակետի ա. և գ. պարբերությունների մասով տոկոսադրույքի մասնակի սուբսիդավորում՝ յոթ տոկոսային կետին համարժեք գումարի չափով։
10. Սույն որոշման Հավելված N 2-ով նախատեսված միջոցառումների ցանկի 3-րդ կետի 1-ին և 2-րդ ենթակետերով նախատեսված միջոցառումներն իրականացվում են կազմակերպությունների կողմից մասնակցության բավարար հայտերի առկայության պարագայում:

VI. ԾՐԱԳՐԻ ՖԻՆԱՆՍԱԿԱՆ ԱՊԱՀՈՎՈՒՄԸ

11. Ծրագիրը կիրականացվի Հայաստանի Հանրապետության պետական բյուջեի ֆինանսավորմամբ` 475000.0 հազ. դրամի չափով և Հայաստանի Հանրապետության օրենսդրությամբ չարգելված այլ միջոցների հաշվին (մասնավոր հատվածի և այլ շահագրգիռ կողմերի համաֆինանսավորմամբ)։
 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ
ՂԵԿԱՎԱՐ-ՆԱԽԱՐԱՐ		 		            	      Դ.    ՀԱՐՈՒԹՅՈՒՆՅԱՆ


Հավելված N 2
ՀՀ կառավարության 2015 թվականի
						            _______________  __-ի N  ____  -  Ն  որոշման

Մ Ի Ջ Ո Ց Ա Ռ ՈՒ Մ Ն Ե Ր Ի  Ց Ա Ն Կ
ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՀԱՆՄԱՆՆ 
ՈՒՂՂՎԱԾ ԱՐԴՅՈՒՆԱԲԵՐԱԿԱՆ ՔԱՂԱՔԱԿԱՆՈՒԹՅԱՆ ՌԱԶՄԱՎԱՐՈՒԹՅԱՄԲ 
ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ 2016 ԹՎԱԿԱՆԻ ԾՐԱԳՐԻ
	Հ/Հ
	Միջոցառումը
	Ակնկալվող արդյունքը
	Կատարողը
	Կատարման ժամկետը
	Ֆինանսավորման աղբյուրը

	1.
	2.
	3.
	4.
	5.
	6.

	1.
	Գործարար համաժողովների (ֆորումների), ինչպես նաև այլ համանման միջոցառումների մասնակցություն և (կամ) կազմակերպում
	Ակնկալվում է մասնակցել և(կամ) կազմակերպել առնվազն 6 շնորհանդես և (կամ), համաժողով և (կամ) այլ համանման միջոցառումներ, մասնավորապես.
1) Հայաստանին նվիրված ներդրումային տնտեսական համաժողով, ԱՄՆ, Նյու Յորք,
2) Հայաստանին նվիրված ներդրումային տնտեսական համաժողովի նախապատրաստական աշխատանքների շրջանակներում թվով 5 քաղաքներում շնորհանդեսների անցկացում,
3) CIBJO (Միջազգային ոսկերչական կոնֆեդերացիա) կոնգրես, Հայաստան, Երևան,
4) ՀՀ ադամանդագործության ոլորտի ներկայացում – բիզնես ֆորում, Բելգիա, Բրյուսել,
5) Թեթև արդյունաբերության ոլորտի համաժողով, որի շրջանակներում կկազմակերպվեն ցուցահանդես, նորաձևությունների ցուցադրություն, սեմինարներ, վարպետության դասընթացներ, Հայաստան, Երևան
6) Այլ համանման միջոցառումներ, որոնք հիմնված կլինեն ոլորտի ներկայացուցիչների առաջարկությունների հիման վրա կամ ուղղված կլինեն թիրախային շուկաներում Հայաստանի տնտեսության ներկայացմանը և ներդրումային ծրագրերի ներգրավմանը։
	ՀՀ էկոնոմիկայի նախարարություն,
«Հայաստանի զարգացման հիմնադրամ»


	2016 թ. ընթացքում
	ՀՀ պետ. բյուջե և օրենքով չարգելված այլ միջոցներ

	2.
	Մշակող արդյունաբերության ոլորտների ընկերություններին օժանդակության ցուցաբերում՝ ֆինանսական գործիքների կիրառմամբ.
	
	
	
	

	
	1) արտադրական գործունեության վարկավորման սուբսիդավորում. 
	Ենթածրագրի շրջանակներում ակնկալվում է վարկի տոկոսադրույքի մասնակի սուբսիդավորման աջակցություն տրամադրել առնվազն 10 սուբյեկտի:
	ՀՀ էկոնոմիկայի նախարարություն,
«Հայաստանի զարգացման հիմնադրամ»,
«ՓՄՁ ներդրումներ» ՈՒՎԿ փակ բաժնետիրական ընկերություն, 
ինչպես նաև Հայաստանի Հանրապետությունում գործող բանկեր և վարկային կազմակերպություններ (համաձայնությամբ)
	2016 թ. ընթացքում
	ՀՀ պետ. բյուջե և օրենքով չարգելված այլ միջոցներ

	
	2) օտարերկրյա պետությունում սերտիֆիկացման և դեղերի գրանցման համաֆինանսավորում
	Ենթածրագրի շրջանակներում ակնկալվում է աջակցություն տրամադրել կազմակերպություններին առնվազն 12 հայտի համար:
	ՀՀ էկոնոմիկայի նախարարություն,
«Հայաստանի զարգացման հիմնադրամ»
	2016 թ. ընթացքում
	ՀՀ պետ. բյուջե և օրենքով չարգելված այլ միջոցներ

	
	3) սարքավորումների և տեխնոլոգիաների ձեռքբերման լիզինգի սուբսիդավորում (պիլոտային ծրագիր)

	Ենթածրագրի շրջանակներում ակնկալվում է սուբսիդավորման աջակցություն տրամադրել առնվազն 1 սուբյեկտի:
	ՀՀ էկոնոմիկայի նախարարություն,
«Հայաստանի զարգացման հիմնադրամ»,
Հայաստանի Հանրապետությունում գործող բանկեր և վարկային կազմակերպություններ (համաձայնությամբ)
	
	ՀՀ պետ. բյուջե և օրենքով չարգելված այլ միջոցներ

	
	4) արտադրանքի որակի բարելավմանն ուղղված միջոցառումների իրականացման նպատակով դրամաշնորհների տրամադրում
	Ենթածրագրի շրջանակներում ակնկալվում է դրամաշնորհների  տրամադրում առնվազն 1 սուբյեկտի:
	ՀՀ էկոնոմիկայի նախարարություն,
«Հայաստանի զարգացման հիմնադրամ»
	2016 թ. ընթացքում
	ՀՀ պետ. բյուջե և օրենքով չարգելված այլ միջոցներ

	3.
	Հայկական ապրանքների նպատակային շուկաներում առաջմղում, հայկական ապրանքների ներկայացում, շուկայական տեղեկատվության ապահովում
	
	
	
	

	
	 1) օտարերկրյա պետությունում հայկական արտադրանքի 
վերաբերյալ գովազդի և հասարակական կարծիքի ձևավորման (PR) միջոցառումների կազմակերպում և իրականացում
	Ենթածրագրի շրջանակներում ակնկալվում է առնվազն 3 նպատակային շուկաներում և Հայաստանի Հանրապետությունում տեղական արտադրանքի առաջմղման իրականացում ու ներկայացում, մասնավորապես.
ա. Հայկական արտադրանքի առաջմղման   արտագնա քարոզարշավի կազմակերպում /թվով 2 թիրախային շուկաներում/
բ. Առնվազն երեք ոլորտների արտադրանքի կատալոգների և (կամ) ուղեցույցերի մշակում և հրատարակում,
գ. Այլ համանման միջոցառումներ, որոնք հիմնված կլինեն ոլորտի ներկայացուցիչների առաջարկությունների վրա կամ ուղղված կլինեն թիրախային շուկաներում հայկական արտադրանքի ներկայացմանը և առաջմղմանը։
	ՀՀ էկոնոմիկայի նախարարություն,
«Հայաստանի զարգացման հիմնադրամ»

	2016 թ. ընթացքում
	ՀՀ պետ. բյուջե և օրենքով չարգելված այլ միջոցներ

	
	2) ցուցահանդեսների կազմակերպում և մասնակցության ապահովում 
	Ենթածրագրի շրջանակներում ակնկալվում է կազմակերպել և (կամ) մասնակցել առնվազն 12 ցուցահանդեսի, մասնավորապես.
1. «Արտադրված է Հայաստանում», Հայաստան, Երևան,
2. «ԷսՓիԱյԻ Ֆոտոնիքս Վեստ», (SPIE) ԱՄՆ, Սան Ֆրանցիսկո,
3. «ՊՐՈԴԷՔՍՊՈ 2016», ՌԴ, Մոսկվա,
4. «ՄոսՇուզ», ՌԴ, Մոսկվա,
5. «ՈւորլդՖուդ Մոսքոու 2016», ՌԴ, Մոսկվա,
6. «Տեքստիլլեգպրոմ», ՌԴ, Մոսկվա
7. «ՊրոՎեին», Գերմանիա, Դյուսելդորֆ,
8. «Էնոէքսպո», Լեհաստան, Կրակով,
9. «JUNWEX» 2016, ՌԴ, Մոսկվա,
10. «Երևան Շոու», Հայաստան, Երևան,
11. «ՍիՓիԷյջԱյ Ուորլդվայդ 2016» (SPHI), Իսպանիա, Բարսելոնա
12. «Սիալ 2016»,  Ֆրանսիա, Փարիզ 
13. Այլ համանման միջոցառումներ, որոնք հիմնված կլինեն ոլորտի ներկայացուցիչների առաջարկությունների վրա կամ ուղղված կլինեն թիրախային շուկաներում հայկական ապրանքների ներկայացմանը:
	ՀՀ էկոնոմիկայի նախարարություն,
«Հայաստանի զարգացման հիմնադրամ»

	2016 թ. ընթացքում
	ՀՀ պետ. բյուջե և օրենքով չարգելված այլ միջոցներ

	
	3) գործարար կապերի հաստատում

	Ենթածրագրի շրջանակներում ակնկալվում է աջակցել (կազմակերպել) արտահանմանն օժանդակող կառույցների, դիստրիբյուտորների առնվազն 60 ներկայացուցչի այցելությանը Հայաստան և (կամ) տեղական արտադրողների գործարար այցելությանը օտարերկրյա պետություն, մասնավորապես.
1. Հայաստանում կազմակերպվող միջոցառումներին դիստրիբյուտորների և առևտրային ցանցերի, անհատ գործարարների այցելություն,
2. Դեղագործական ոլորտի դիստրիբյուտորների այց:
	ՀՀ էկոնոմիկայի նախարարություն,
«Հայաստանի զարգացման հիմնադրամ»

	2016 թ. ընթացքում
	ՀՀ պետ. բյուջե և օրենքով չարգելված այլ միջոցներ

	4.
	Ուսումնական դասընթացների մշակման, կազմակերպման և իրականացման  ֆինանսավորում
	Ենթածրագրի շրջանակներում ակնկալվում է ապահովել առնվազն 3 դասընթացի կազմակերպում:
	ՀՀ էկոնոմիկայի նախարարություն,
«Հայաստանի զարգացման հիմնադրամ»

	2016 թ. ընթացքում
	ՀՀ պետ. բյուջե և օրենքով չարգելված այլ միջոցներ

	5. 
	Արտահանման բնագավառում ծագող խնդիրների և դրանց լուծմանն ուղղված հետազոտության իրականացում.
	Ենթածրագրի շրջանակներում ակնկալվում է իրականացնել առնվազն 1 հետազոտություն:
	ՀՀ էկոնոմիկայի նախարարություն,
«Հայաստանի զարգացման հիմնադրամ»

	2016 թ. ընթացքում
	ՀՀ պետ. բյուջե և օրենքով չարգելված այլ միջոցներ



	Հայաստանի Հանրապետության
կառավարության աշխատակազմի
ղեկավար-նախարար
	Դ. Հարությունյան

ՀԻՄՆԱՎՈՐՈՒՄ
ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՀԱՆՄԱՆՆ ՈՒՂՂՎԱԾ ԱՐԴՅՈՒՆԱԲԵՐԱԿԱՆ ՔԱՂԱՔԱԿԱՆՈՒԹՅԱՆ ՌԱԶՄԱՎԱՐՈՒԹՅԱՄԲ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ 2016 ԹՎԱԿԱՆԻ ԾՐԱԳԻՐԸ ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Իրավական ակտի անհրաժեշտությունը (նպատակը).
Սույն որոշման ընդունման անհրաժեշտությունը պայմանավորված է 2011 թվականի դեկտեմբերի 15-ին Հայաստանի Հանրապետության կառավարության կողմից հավանության արժանացած ՀՀ արտահանմանն ուղղված արդյունաբերական քաղաքականության ռազմավարության գործողությունների ծրագրերով նախատեսված միջոցառումների, ինչպես նաև Հայաստանի Հանրապետության կառավարության 2015 թվականի հունվարի 15-ի «Հայաստանի Հանրապետության կառավարության 2015 թվականի գործունեության միջոցառումների ծրագիրը ու գերակա խնդիրները հաստատելու մասին» N 111-Ն որոշման Հավելված 1-ի 35-րդ կետի կատարումն ապահովող միջոցառման իրականացմամբ: 
2. Կարգավորման հարաբերությունների ներկա վիճակը և առկա խնդիրները.
1) 2013 թվականից սկսած Հայաստանի Հանրապետության կառավարության կողմից մեկնարկել է Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման ծրագիրը, որն ուղղված է արդյունաբերական արտադրանքի (ծառայությունների) արտահանելի հատվածի ընդլայնմանը և արտահանման ներուժ ունեցող կազմակերպությունների կարողությունների բացահայտմանը և զարգացմանը:
2)  2016-2018 թվականների պետական միջնաժամկետ ծախսերի ծրագրով «Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների ծրագրի» իրականացման նպատակով 2016 թվականի համար տրամադրվել է 475000.0 հազ. դրամ: 
3) Սույն որոշման Հավելված N 2-ով սահմանված միջոցառումների վերնագրերում իրականացվել են փոփոխություններ` բովանդակությանը համապատասխանեցնելու նպատակով: 
 4)  Սույն որոշման Հավելված N 2-ով նախատեսված որոշ միջոցառումներ իրականացվում են կազմակերպությունների կողմից մասնակցության բավարար հայտերի առկայության պարագայում:
3. Առկա խնդիրների առաջարկվող լուծումները
1) Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների ծրագրի շրջանակներում ակնկալվում է պետական աջակցության գործիքների կիրառման միջոցով արդյունաբերական արտադրանքի արտահանման ծավալների ավելացման խթանում, արտահանելի հատվածի ընդլայնում, մասնավորապես` նպաստել արտահանման տեսականու և շուկաների դիվերսիֆիկացմանը, արտաքին շուկաներում հայկական արտադրանքի ներկայացվածությանը, Հայաստանի Հանրապետության մարզերում տնտեսական  և ներդրումային ակտիվության բարձրացմանը  և աջակցել տնտեսության տեխնիկական և տեխնոլոգիական վերազինմանը: 
2) Ծրագրի նպատակների ապահովման ուղղությամբ նախատեսվում է պետական աջակցության առկա գործիքների կիրառման շարունակականության և արդիականացման ապահովում, արտաքին շուկաներում հայկական ապրանքների առաջմղման գործիքների կիրառում, արդյունաբերական ոլորտներում կադրային ներուժի պահպանման ու զարգացման նպատակով ուսուցողական ծրագրերի իրականացում:
4. Իրավական ակտի կիրարկման դեպքում ակնկալվող արդյունքը
1) Ծրագրի իրականացումը նախատեսում է հետևյալ արդյունքները`
ա. Հայաստանի զարգացման հիմնադրամի 2016  թվականի միջոցառումների արդյունավետ կազմակերպում, կանոնադրական գործառույթների իրականացում:
բ. Օտարերկրյա պետություններում և Հայաստանում օտարերկրյա և հայկական ընկերությունների, պոտենցիալ ներդրողների, սփյուռքահայ գործարարների, պաշտոնական պատվիրակությունների մասնակցությամբ ՀՀ տնտեսության, նրա առանձին ոլորտների և կազմակերպությունների զարգացման հնարավորությունների, ներդրումային ծրագրերի ներկայացում և քննարկում:
գ. մշակող արդյունաբերության ոլորտների, ինչպես նաև պաշտպանական և ազգային անվտանգության կարիքների համար  արտադրություն և/կամ ճարտարագիտական ծառայություններ իրականացնող կազմակերպություններին «ՓՄՁ ներդրումներ» ունիվերսալ վարկային կազմակերպություն» փակ բաժնետիրական ընկերության, ինչպես նաև Հայաստանի Հանրապետությունում գործող բանկերի և վարկային կազմակերպությունների կողմից տրամադրվող վարկերի տոկոսադրույքների մասնակի սուբսիդավորում:
դ. մշակող արդյունաբերության ոլորտներում արտադրվող ապրանքների համար արտահանվող երկրի համապատասխանության գնահատման մարմնի կողմից ներմուծման և (կամ) իրացման համապատասխանության սերտիֆիկատների, Մաքսային միության համապատասխանության հայտարարագրերի կամ այլ համարժեք փաստաթղթ(եր)ի, օտարերկրյա պետությունում դեղերի գրանցման, և այլ համարժեք փաստաթղթերի ստացման ու դրանց վերագրանցման, Հայաստանի Հանրապետությունում կենսահամարժեքության փորձաքննության համար կատարված ծախսերի մասով պետական աջակցության ցուցաբերում ծախսերի համաֆինանսավորման 50 տոկոսի չափով:
ե. Հայաստանի Հանրապետությունում գործող բանկերի և վարկային կազմակերպությունների կողմից տրամադրվող ֆինանսական լիզինգի դիմաց գանձվող լիզինգային վճարների տոկոսադրույքի մասնակի սուբսիդավորում՝ երեք տոկոսային կետին համարժեք գումարի չափով։
զ. մշակող արդյունաբերության ոլորտների կազմակերպություններում արտադրանքի որակի բարելավմանը խոչընդոտող խնդիրների ուսումնասիրության իրականացում և վերջինիս արդյունքների հիման վրա դրամաշնորհների տրամադրում: 
է. գովազդային արշավների կազմակերպման, այդ թվում` հայկական արտադրանքի վերաբերյալ բուկլետների և կատալոգների հրատարակում, էլեկտրոնային ռեսուրսների պատվիրում, արտահանման շուկաների վերաբերյալ տեղեկատվական նյութերի ձեռքբերում և տրամադրում ընկերություններին, հայկական բրենդների ձևավորում, օտարերկրյա պետությունում և(կամ) Հայաստանում հայկական արտադրանքի համտեսների, շնորհանդեսների, մրցույթների և նորաձևության ցուցադրությունների, «ԷՔՍՊՈ» միջազգային ցուցահանդեսներում Հայաստանի Հանրապետության մասնակցության աշխատանքների կազմակերպման և(կամ) իրականացման, ինչպես նաև այլ նմանատիպ միջոցառումների մասնակցության և(կամ) կազմակերպմանն աջակցություն:
ը. թիրախային շուկաներում և Հայաստանում մշակող արդյունաբերության ոլորտների կազմակերպություններին ցուցահանդեսներին մասնակցության աջակցության տրամադրում: 
թ. աջակցության տրամադրում Հայաստանի Հանրապետություն օտարերկրյա գործարարների, դիստրիբյուտորների, մասնագետների, շահագրգիռ  կառույցների ներկայացուցիչների գործարար այցելությունների, ինչպես նաև տեղական արտադրողների օտարերկրյա պետություն գործնական այցելությունների կազմակերպման նպատակով: Սույն միջոցառումը կնպաստի աշխատանքային կապերի ստեղծմանը և հնարավոր արտահանման գործընկերների ձեռքբերմանը: Ենթածրագրի շրջանակներում ակնկալվում է աջակցել (կազմակերպել) արտահանմանն օժանդակող կառույցների, դիստրիբյուտորների առնվազն 60 ներկայացուցչի այցելությանը Հայաստանի Հանրապետություն և(կամ) տեղական արտադրողների այցելությանը օտարերկրյա պետություն: Ակնկալվում է արդյունաբերական ոլորտի տնտեսվարող սուբյեկտներին ցուցաբերել աջակցություն` կատարված ծախսերի փոխհատուցում (համաֆինանսավորում) մինչև 50 տոկոսի չափով.
ժ. արդյունաբերական ոլորտների ընկերությունների և ազատ ունկնդիրների կարողությունների զարգացում: 
ի. արտահանման բնագավառում ծագող խնդիրների և դրանց լուծմանն ուղղված հետազոտության իրականացում:
լ. Հայաստանի Հանրապետության կառավարության որոշմամբ հաստատված սահմանամերձ համայնքներում գործունեություն իրականացնող կազմակերպություններին նշված ուղղություններով(գործարար համաժողովների, շնորհանդեսների և այլ համանման միջոցառումների մասնակցություն և/կամ կազմակերպում, արտերկրում սերտիֆիկացման և դեղերի գրանցման համաֆինանսավորում և ցուցահանդեսների կազմակերպում և մասնակցության ապահովում) ծախսերի փոխհատուցում և (կամ) համաֆինանսավորում տրամադրվում է  մինչև 75 տոկոսի չափով, իսկ արտադրական գործունեության վարկավորման մասնակի սուբսիդավորում ու սարքավորումների և տեխնոլոգիայի ձեռքբերման լիզինգի սուբսիդավորում ուղղություններով տոկոսադրույքի մասնակի սուբսիդավորումն իրականացվում է յոթ տոկոսային կետին համարժեք գումարի չափով:



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏԵՂԵԿԱՆՔ
ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՀԱՆՄԱՆՆ ՈՒՂՂՎԱԾ ԱՐԴՅՈՒՆԱԲԵՐԱԿԱՆ ՔԱՂԱՔԱԿԱՆՈՒԹՅԱՆ ՌԱԶՄԱՎԱՐՈՒԹՅԱՄԲ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ 2016 ԹՎԱԿԱՆԻ ԾՐԱԳԻՐԸ ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ


	1
	1. Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:

	2
	1. Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:

	3
	1. Այլ տեղեկություններ (եթե այդպիսիք առկա են)

	
	Չկան:

ՀԻՄՆԱՎՈՐՈՒՄ 
ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՀԱՆՄԱՆՆ ՈՒՂՂՎԱԾ ԱՐԴՅՈՒՆԱԲԵՐԱԿԱՆ ՔԱՂԱՔԱԿԱՆՈՒԹՅԱՆ ՌԱԶՄԱՎԱՐՈՒԹՅԱՄԲ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ 2016 ԹՎԱԿԱՆԻ ԾՐԱԳԻՐԸ ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ԱՄՓՈՓԱԹԵՐԹ
«ՊԵՏԱԿԱՆ ԱՋԱԿՑՈՒԹՅՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՀԱՆՄԱՆՆ ՈՒՂՂՎԱԾ ԱՐԴՅՈՒՆԱԲԵՐԱԿԱՆ ՔԱՂԱՔԱԿԱՆՈՒԹՅԱՆ ՌԱԶՄԱՎԱՐՈՒԹՅԱՄԲ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ 2016 ԹՎԱԿԱՆԻ ԾՐԱԳԻՐԸ ԵՎ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  
ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացությունը

	1.
	ՀՀ ֆինանսների նախարարություն
01.1/83-5/24814-15
2015-09-07

	«Իրավական ակտերի մասին» ՀՀ օրենքի 43-րդ հոդվածի 6-րդ մասով սահմանվում է, որ արգելվում է հղումներ կատարել սահմանված կարգով ուժի մեջ չմտած իրավական ակտերին: Մինչդեռ, Նախագծի նախաբանում հղում է կատարվում «Հայաստանի Հանրապետության 2016 թվականի պետական բյուջեի մասին» ՀՀ օրենքին, որը դեռևս սահմանված կարգով չի ընդունվել և ուժի մեջ չի մտել: 
Բացի այդ, համաձայն ՀՀ կառավարության 15.01.2015թ. «Հայաստանի Հանրապետության կառավարության 2015 թվականի գործունեության միջոցառումների ծրագիրը և գերակա խնդիրները հաստատելու մասին» N 111-Ն որոշման N 1 Հավելվածով հաստատված ՀՀ կառավարության 2015թ. գործունեության միջոցառումների ծրագրի 35-րդ կետի, Նախագծի ներկայացման ժամկետ է սահմանվել «Հայաստանի Հանրապետության 2016 թվականի պետական բյուջեի մասին» ՀՀ օրենքի ընդունմանը հաջորդող տասնօրյակը:
	Ընդունվել է մասնակի:
Քանի որ Ծրագիրը նախատեսված է 2016 թվականի համար, վերջինիս իրականացման արդյունավետության նպատակով նպատակահարմար է, որպեսզի նշված նախագիծը քննարկման ներկայացվի «Հայաստանի Հանրապետության 2016 թվականի պետական բյուջեի մասին» ՀՀ օրենքի հետ զուգահեռ, ինչը թույլ կտա ծրագրով սահմանված միջոցառումների իրականացումն սկսել տարվա սկզբից:

	
	
	Միաժամանակ  առաջարկում ենք Նախագծում նախատեսված ակտին անհատական (Ա) բնույթի փոխարեն տալ նորմատիվ բնույթ (Ն):
	Ընդունվել է:

	
	
	Ինչ վերաբերում է Նախագծի 1-ին կետով հաստատվելիք Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի պետական աջակցության ծրագրի (այսուհետ` Ծրագիր) ձևակերպումներին, ապա անհրաժեշտ է Ծրագրի.
ա) 1-ին գլխում (Ծրագրի ընդհանուր նկարագիրը») համառոտ ներկայացնել ՀՀ կառավարության 12.02.2015թ. N 119-Ա որոշմամբ հաստատված 2015թ. ծրագրի 5-րդ գլխում (Ծրագրի միջոցառումների համակարգը») ամրագրված ծրագրային միջոցառումների շրջանակներում փաստացի կատարված աշխատանքների նաև ֆինանսական ցուցանիշների վերաբերյալ տեղեկատվությունը, 
	Ընդունվել է մասնակի:
Ծրագրի առաջին գլխով ներկայացված են 2015թ. ինն ամիսներին ընթացքում կատարված աշխատանքները, ինչպես նաև տեղեկատվություն նախատեսվող միջոցառումների վերաբերյալ: Ինչ վերաբերում է Ծրագրի միջոցառումների ֆինանսական ցուցանիշներին, ապա վերջինիս, ինչպես նաև արդյունքների վերաբերյալ հաշվետվությունները, տարեկան կտրվածքով, յուրաքանչյուր տարին ամփոփելուց հետո, սահմանված կարգով, ներկայացվում են ՀՀ ֆինանսների նախարարություն, ուստի նպատակահարմար չէ նույն տեղեկատվությունը ներառել նշված նախագծում:

	
	
	բ) նույն գլխում ներկայացնել ոլորտում նախորդ տարիներին իրականացված պետական աջակցության ծրագրերի արդյունքերը,
	

	
	
	Միաժամանակ հիմք ընդունելով ՀՀ կառավարության 22.01.2015թ. նիստի N 2 արձանագրային որոշման 5-րդ կետով հավանության արժանացած «Հայեցակարգերի, ռազմավարությունների, ծրագրերի կազմման մեթոդական ուղեցույցը», առաջարկում ենք Նախագծով հաստատվելիք Ծրագիրը համապատասխանեցնել նշված ուղեցույցի «IV. Ծրագրերի կազմման մեթոդական ցուցումներ» բաժնի 13-րդ կետի (մասնավորապես` 5-րդ և 6-րդ ենթակետերի) պահանջներին:
Ելնելով վերոգրյալից առաջարկում ենք լրամշակել Նախագիծը` հաշվի առնելով վերը նշված դիտողություններն ու առաջարկությունները և այն շրջանառել «Հայաստանի Հանրապետության 2016 թվականի պետական բյուջեի մասին» ՀՀ օրենքի ընդունմանը հաջորդող տասնօրյակում:
	Ընդունվել է մասնակի:
Նախագծով սահմանված միջոցառումները ներկայացված են նաև ՄԺԾԾ-ում, ինչպես նաև բյուջետային հայտում, որտեղ համաձայն մեթոդաբանության` ներկայացված են հաշվարկ հիմնավորումները յուրաքանչյուր միջոցառման մասով:

	2. 
	ՀՀ գյուցատնտեսության նախարարություն
ՍԿ/ԳՂ-1/6169-15
2015-09-07
	«Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջո-ցառումների իրականացման 2016 թվականի ծրագիրը և միջոցառումների ցանկը հաստա-տելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	

	1. 
	ՀՀ աշխատանքի և սոցիալական հարցերի նախարարություն
ԱԱ/ՀՄ-2-2/7825-15
2015-09-07
	Հայտնում եմ, որ նախագծի վերաբերյալ առարկություններ և առաջարկություններ չունենք:

	

	1. 
	ՀՀ տրանսպորտի և կապի նախարարություն
01/15.1/10529-15
2015-09-07
	<<Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագիրը և միջոցառումների ցանկը հաստատելու մասին>> Հայաստանի Հանրապետության կառավարության որոշման նախագծի  վերաբերյալ առարկություններ և առաջարկություններ չունեմ:
	

	1. 
	ՀՀ էներգետիկայի և բնական պաշարների նախարարություն
01/22.2/4802-15
2015-09-08
	ՀՀ էներգետիկայի և բնական պաշարների նախարարությունը հայտնում է, որ «Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի:
	

	1. 
	ՀՀ Տարածքային կառավարման և արտակարգ իրավիճակների նախարարություն
1/02.1/13029-15
2015-09-08
	       Տեղեկացնում եմ, որ «Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:
	

	1. 
	Հայաստանի Արդյունաբերողների և գործատուների(գործարարների) միություն
133
2015-09-16
	“Պետական աջակցություն ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016թ. ծրագիրը և միջոցառումների ցանկը հաստատելու մասին” ՀՀ կառավարության որոշման նախագծի վերաբերյալ ներկայացնում ենք հետևյալ առաջարկությունները.
1. Նախագծի 1-ին հավելվածի “Ծրագրի ընդհանուր նկարագիրը” բաժնի 3-րդ կետում խոսվում է 2015թ. 1-ին կիսամյակի ընթացքում ծրագրի իրականացման պետական աջակցության և կազմակերպված միջոցառումների մասին: Սակայն գնահատված չեն դրանց իրական օգուտը կամ արդյունավետության չափը, ինչպես նաև դրանից բխող եզրահանգումները, որոնք հաշվի են առնվել 2016թ. միջոցառումների իրականացման ծրագիրը կազմելիս:
Կարծում ենք, որ ծրագրի կազմման նման մոտեցումը ավելի հասկանալի կդարձնի ծրագրի տրամաբանությունը, միջոցառումների հաջորդականության պահպանության հետևողականությունը և ծախսվող միջոցների իրական արդյունավետությունը:
	Ընդունվել է ի գիտություն:
Ծրագրի կատարողական, ինչպես նաև արդյունքների վերաբերյալ գնահատականները տրվում են տարեկան կտրվածքով: Սույն նախագիծը մշակվել է` հիմք ընդունելով նախորդ տարիների ընթացքում իրականացված ծրագրերի կատարողականները և հաշվետվությունները:

	1. 
	
	2. Նախագծի 1-ին հավելվածի “Ծրագրի միջոցառումների համակարգը” բաժնում նախատեսված այն միջոցառումներում, որտեղ ակնկալում են կատարված ծախսերի փոխհատուցում մինչև 50% -ի չափով, կարծում ենք` չպետք է բացառել մինչև 100%-ով ծախսերի փոխհատուցումը, եթե այս կամ այն միջոցառումը կարևոր է իր սպասվող արդյունքներով, իսկ արդյունաբերական ոլորտի տնտեսվարող սուբյեկտի հնարավորությունները չեն բավարարում իրենից ակնկալվող ֆինանսական ներդրումներն իրականացնելու համար:
	Չի ընդունվել` հաշվի առնելով ռեսուրսների սահմանափակ լինելը:

	1. 
	
	3. Նույն բաժնի այն միջոցառումները, որոնց համար տրամադրվող աջակցությունը սահմանափակվում է սուբյեկտների կամ հայտերի կոնկրետ թվով, կարծում ենք պետք է նշվի, թե ինչ սկզբունքով են այդ սուբյեկտները կամ հայտերը ընդունվելու: Եթե դա պետք է լինի ըստ դիմելու հերթականության, ապա շատ հնարավոր է, որ արդյունքում դուրս մնան որոշ ոլորտների ներկայացուցիչներ…
	Ծրագրով ամրագրված են մասնակցության առնվազն ցուցանիշները` ելնելով ռեսուրսների սահմանափակ լինելու հանգամանքից, ինչը թույլ է տալիս գնահատել ծրագրի կատարողականը:  Միջոցառումներին մասնակցության և համաֆինանսավորման կարգերը սահմանում է Հայաստանի զարգացման հիմնադրամը:

	1. 
	
	4. Ցանկանում ենք կարևորել նույն բաժնի 5-րդ ենթածրագիրը: Թեև շարադրանքից հստակ չէ, թե հետազոտությունը վերաբերում է արդյունաբերության կոնկրետ ոլորտին, թե կոնկրետ ուղղվածությանը  (երկրին), այնուամենայնիվ, մեր կարծիքով, ընդամենը մեկ հետազոտություն անցկացնելը շատ քիչ է:
Բացի այդ վստահ ենք, որ պետք է ստեղծվի առանձին մարմին, որի խնդիրը մշտապես պետք է նշված նպատակը լինի:
	Նախատեսվում է առնվազն մեկ հետազոտություն` հաշվի առնելով ֆինանսական ռեսուրսների չափը: 
Առանձին կառույցի ստեղծումը գտնում ենք ոչ նպատակահարմար, քանի որ ներկայումս կան մի շարք կառույցներ, որոնք մասնագիտացված են հետազոտությունների իրականացման գործում: 

	1. 
	
	5. Գտնում ենք, որ ներկայացված փաստաթղթում պետք է հաշվի առնվի նաև Հայաստանի անդամակցությունը ԵՏՄ-ին և դրանից բխող ակնկալվող հնարավորությունների իրականացումը:
	Ընդունվել է ի գիտություն:

	1. 
	ՀՀ արդարադատության նախարարություն
01/14/11954-15
2015-10-02
	1. Նախագիծը համապատասխանում է Հայաստանի Հանրապետության Սահմանադրությանը: 		
	2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 
1/ 1-ին հավելվածի 3-րդ կետում ,,ձեռնարկություններ,, բառն անհրաժեշտ է փոխարինել ,,կազմակերպություններ,, բառով՝ նկատի ունենալով ՀՀ քաղաքացիական օրենսգրքի պահանջները:
	Ընդունվել է:

	1. 
	
	2/ 1-ին հավելվածի 3-րդ կետի 3-րդ ենթակետում ,,Արտերկրում,, բառն անհրաժեշտ է փոխարինել ,,Օտարերկրյա պետությունում,, բառերով՝ նկատի ունենալով ,,Օտարերկրացիների մասին,, ՀՀ օրենքի պահանջները: Նույն դիտողությունը վերաբերում է ամբողջ տեքստին:
	Ընդունվել է:

	1. 
	
	3. Նախագծում իրավական այլ ակտերի նորմերի անհարկի կրկնություններ առկա չեն:
	4. Նախագծում անհրաժեշտ բոլոր հարցերը կարգավորված են:		
	5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:

	1. 
	
		6. Նախագծում առկա են խմբագրման կարիք ունեցող դրույթներ: Այսպես՝ 
1/ նախագծի անվանման մեջ ,,201,, թիվն անհրաժեշտ է փոխարինել ,,2015,, թվով:
	Ընդունվել է:

	1. 
	
		2/ 2-րդ հավելվածի աղյուսակի վերջում աստղանիշով նշված դրույթն անհրաժեշտ է հանել՝ նկատի ունենալով ,,Իրավական ակտերի մասին,, ՀՀ օրենքի 45-րդ հոդվածի 12-րդ կետի պահանջները, համաձայն որոնց նորմատիվ իրավական ակտում բացատրություններ կամ ծանոթագրություններ չեն տրվում: Բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:
	Ընդունվել է: 

	1. 
	
		7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանից անհրաժեշտ է հանել հղումը ,,Հայաստանի Հանրապետության 2016 թվականի պետական բյուջեի մասին,, ՀՀ օրենքին՝  նկատի ունենալով ,,Իրավական ակտերի մասին,, ՀՀ օրենքի 43-րդ հոդվածի 6-րդ մասի պահանջը, որի համաձայն արգելվում է հղումներ կատարել սահմանված կարգով ուժի մեջ չմտած իրավական ակտերին: Նույն դիտողությունը վերաբերում է նաև 6-րդ կետի 1-ին և 2-րդ ենթակետերին: Միաժամանակ՝  նախագծի նախաբանում անհրաժեշտ է հղում կատարել ՀՀ կառավարության 2015 թվականի հունվարի 15-ի թիվ 111-Ն որոշման 1-ին կետի 1-ին ենթակետով  հաստատված 1-ին հավելվածի 35-րդ կետին՝ համաձայն ,,Իրավական ակտերի մասին,, ՀՀ օրենքի 43-րդ հոդվածի պահանջների:
	Ընդունվել է ի գիտություն:

	1. 
	
	8. Նախագիծն անհրաժեշտ է համապատասխանեցնել սույն եզրակացության 2-րդ, 6-րդ և 7-րդ կետերին:
	Ընդունվել է, կատարվել են համապատասխան փոփոխություններ:

	1. 
	Հայաստանի զարգացման հիմնադրամ
ՀԶՀ*Գ-15-366
2015-09-17
	Հայաստանի զարգացման հիմնադրամի կողմից առաջարկությունները ներկայացվել են Ծրագրի համատեղ քննարկումների ընթացքում, որոնք հաշվի են առնվել:
	

	1. 
	ՀՀ կրթության և գիտության նախարարություն
01/10/10798-15
2015-09-17
	   Ի պատասխան Ձեր 2015-09-02 թիվ 01/11.4/6918-15 գրության՝ հայտնում եմ, որ «Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ ՀՀ կրթության և գիտության  նախարարությունը առաջարկություններ և դիտողություններ չունի:
	

	1. 
	ՀՀ առողջապահության նախարարություն
ԱՄ/11.2/10647-15
2015-09-16
	Ձեր 2015 թվականի  սեպտեմբերի 02-ի թիվ 01/11.4/6918-15 գրության կապակցությամբ հայտնում եմ, որ «Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության առողջապահության նախարարությունը առաջարկություններ և դիտողություններ չունի:
	

	1. 
	ՀՀ բնապահպանության նախարարություն
1/04.3/11973-15
2015-09-11
	Ի պատասխան Ձեր 2015 թվականի սեպտեմբերի 2-ի N 01/11.4/6918-15 գրության ներկայացնում եմ «Պետական աջակցություն Հայաստանի Հանրապետության արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման 2016 թվականի ծրագիրը և միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի բնապահպանության բնագավառում կարգավորման ազդեցության գնահատման մասին եզրակացությունը: 
	Միաժամանակ հայտնում եմ, որ ՀՀ բնապահպանության նախարարությունը վերոնշյալ  նախագծի վերաբերյալ առաջարկություններ   և  առարկություններ չունի:

